
Í upphafi setti oddviti fundinn og bauð fundamenn velkomna.











Rekstrarúttekt - Súðavíkurhreppur og stofnanir - Þröstur Sigurðsson               Rekstri og Ráðgjöf,  áframhald frá 54. fundi hreppsnefndar.


Hér mætti Þröstur Sigurðsson á fundinn og gerði grein fyrir úttektinni.


Í upphafi þessa liðar var borið undir fundinn að skólastjóri grunnskólans og leikskólans hafðu málfrelsi og tillögurétt á fundinum undir þessum lið og var það samþykkt samhljóða.


Umræður voru um þær breytingar sem orðið hafa á þeim tíma sem orðið hafa í skólanum frá því að úttektin fór fram og hvaða áhrif það hefði á úttektina.


Jafnframt var nokkuð rætt um þau tækifæri og möguleika sem stjórnendur sveitarfélagsins standa nú frammi fyrir.


Hér véku af fundi skólastjórar grunnskólans og leikskólans.


Rætt var um innheimtumál, sorpmál, gjaldskrá hafnarsjóðs og hafnarvörslu,  beiðnakerfi, handbók nefnda, og staðfestingu funda.


Hér vék Þrostur Sigurðsson af fundinum og þakkaði hreppsnefnd honum fyrir fundasetuna.





Fundir nefnda:


Fundur fræðslu og tómstundanefndar dags. 15. febrúar.


Borin fram dagskrárbreytingartillaga þess efnis að fundagerð fræðslu- og tómstundanefndar frá 6. febrúar verði tekin undir þennan lið.  Tillagan samþykkt samhljóða.





Fundagerð fræðslu og tómstundanefndar frá 6. febrúar lögð fram.


Varðandi 1. tölulið óskar  hreppsnefnd þess að haft verði samráð við skólastjóra tónlistarskólans á Ísafirði.  Varðandi 5. lið er ákvörðun vísað til umræðu um fjárhagsáætlun.  Fundagerðin samþykkt að öðru leyti.








Fundagerð fræðslu og tómstundanefndar frá 15. febrúar lögð fram.





Samningur um starfsreglur Leikskólans lagðar fram.





Varðandi 5. gr. breytist Súðavík í Súðavíkurhreppur.





Varðandi 13. gr. bætist eftirfarandi við.  “Þagnarskyldan helst eftir að starfsmaður lætur af störfum”.





Varðandi 18. gr.:  Börn yngri en 16 ára mega ekki koma með eða sækja börn í leikskólann.  Leikskólastjóra er þó heimilt að gera undanþágu frá þessu. 





Varðandi 19.: Greinin hljóði svo:   Óheimilt er að börnin dvelji veik í leikskólanum.  Leikskólastjóri getur veitt undanþágu ef þörf er á að börn verði inni eftir veikindi. Af öryggisástæðum gefur starfsfólk börnum ekki lyf nema brýna nauðsyn beri til og með samþykki leikskólastjóra.





Varðandi 20. gr.:  Leitað verði álits lögfræðings varðandi meðferð barna ef slys ber að höndum, sérstaklega hvað varðar rétt Súðavíkurhrepps þannig að tryggt verði að mál fái rétta meðferð.





Starfsreglur leikskólans með áorðnum breytingum  borinn undir atkvæði og samþykktur samhljóða.








Samningur við leikskólastjóra lagður fram.   Varðandi 13. grein samningsins er þess óskað að gerður verði samningur við félag leikskólakennara.   Varðandi vetrarfrí verði það 5 virkir dagar.


Varðandi upphafs 10.gr. komi orðið “Í stað” í staðin fyrir “vegna.”





Ráðningasamningur borin undir atkvæði með áorðnum breytingum. Samningurinn þannig samþykktur samhljóða.








Varðandi 3.ja lið fundagerðar fræðslu og tómstundanefndar frá 15. feb. 1997 og vegna þeirra óvissu sem er um framtíð Skólaskrifstofu Vestfjarða, með vísan til samþykktar bæjarráðs Ísafjarðar,  er hreppsnefnd sammála um að skrifa ekki undir samning um Skólaskrifstofu Vestfjarða, en óska eftir þjónustusamningi til vors. 





Funagerðin samþykkt að öðru leyti.





Úrskurðarnefnd um upplýsingarmál - kæra Finnboga Hermannssonar, (frestaður dagskrárliður frá 54. fundi).


Sveitarstjóra falið að afhenda gögnin til samræmis við úrskurðinn.   Jafnframt telur hreppsnefnd eðlilegt að málsatvikum og málinu verði vísað til stjórnar Sambands ísl. sveitarfélaga til upplýsingar.





Úrskurður Félagsmálaráðuneytis vegna fundar í félagsmálanefnd 25.júní 1996. (frestaður dagskrárliður frá 54. fundi).


Úrskurðurinn lagður fram.





Fjöldi nefndarmanna í félagsmála- og barnaverndarnefnd                    (frestaður dagskrárliður frá 54. fundi).


Hreppsnefnd er sammála um að breyta frá samþykktum um stjórn og fundarsköp með þeim hætti að barnaverndarmál heyri ekki undir félagsmálanefnd, heldur verði stofnuð sérstök barnaverndarnefnd til samræmis við lög um vernd barna og ungmenna 1992 nr. 58. 2.júní.


Hreppsnefnd er sammála um að skipa nefndina á næsta fundi hreppsnefndar.





Lagt fram bréf Oddnýu Bergsdóttur nefndarmanns í félagsmálanefnd frá 21. janúar sl. þar sem fram kemur að hún óskar eftir að hætta setu sinni í félagsmálanefnd. Hreppsnefnd samþykkir að veita henni lausn. 








Borist hefur bréf frá varamanni  F-lista  í nefndinni Oddnýu B. Helgadóttur dags: 24. ágúst sl., þar sem óskað er eftir lausn frá störfum.   Hreppsnefnd samþykkir að veita henni lausn frá störfum.   





Hreppsnefnd samþykkir að skipa í nefndina á næsta fundi.  








Bréf  Skipulags ríkisins vegna nýtingu lóðar við Eyrardal 2, lagt fram til kynningar,  (frestaður dagskrárliður frá 54. fundi).


Bréfið lagt fram til kynningar vísað til bygginganefndar.


Frosti hf.,  -  vatnsleysi á Langeyri.                                                                          (frestaður dagskrárliður frá 54. fundi).


Hreppsnefnd samþykkir erindið með það að markmiði að Vatnsveita Súðavíkur yfirtaki Langeyrarlögn.





Aðalgata 2, mál Helga Bjarnasonar.                                                                         (frestaður dagskrárliður frá 54. fundi).


Sveitarstjóri gerði dagskrárbreytingartillögu að undir þessum lið verði jafnframt tekið fyrir bréf frá Jóni Magnússyni hrl. dags: 13.02.1997,  fyrir hönd Trausta Sigurgeirssonar vegna Aðalgötu 2c.  Dagskrárbreytingartillagan samþykkt samhljóða.





Íbúð Helga Bjarnasonar.  Í útreikning vantar frádrag vegna 3,5% stofnframlags Súðavíkurhrepps í íbúðinni, eða 256.970.- og lækkar mismunur sem því menur.


Hreppsnefnd samþykkir útreikninginn með þessari breytingu samhljóða.





Íbúð 2c., Trausta Sigurgeirssonar.  Hreppsnefnd samþykkir samhljóða sáttaboð kr. 1.830.000.-  í bréfi Jóns Magnússonar dags. 13.02.1997. 





Innheimta eldri fasteignagjalda, samþykkt hreppsnefndar um vaxtagjöld frá  10. júní 1994.


Frá 31. mars nk. falli samþykktin úr gildi. 


 





Hreppsnefnd er sammála um að 56. fundur hreppsnefndar hefjist kl. 12.00  19. febrúar nk.





Fundagerð upplesinn og samþykkt. Fleira ekki gert og fundi slitið kl. 20.07

